
Ruslandimut Belarusimullu Killilersuutaasunik suliniuteqarnissat
naammassineqarnissaat pillugit Kalaallit Nunaannut inatsisissamut siunnersuutip
atuutsinneqgalernissaa pillugu Inatsisartut aalajangiiffigisassaattut siunnersuut
(Naalakkersuisut Siulittaasuat)

Saqqummiussissut
(Naalakkersuisut Siulittaasuat)

Siullermeernegarnera

2022-mi upernaakkut ataatsimiinnermi (UPA2022) imm. 178: “"Uunga siunnersuut:
Ruslandimut allanullu pillaatitut iliuusissanik atuutsitsilernissamut piginnnaatitsissutegarneq
pillugu Inatsisartut inatsisaat ”, Naalakkersuisunit sagqummiunnegartoq, Inatsisartut suliaraat
akueralugulu.

Ruslandimut allanullu pillaatitut iliuusissaasinnaasut suliassagarfinnut akisussaaffigilerlugit
tigunegareersunut aammalu suliassagarfinnut akisussaaffigilerlugu tigunegariinngitsunut
tunngassutegarsinnaanerat pissutigalugu, inatsisissatut siunnersuut assingusoq Folketing-imit
akuerinegartariagarpoq. Tamanna 2022-mi upernaakkut ataatsimiinnermi immikkoortup 178-
ip suliarinegarnerani Inatsisartunut aamma paasissutissiissutiginegarpog.

Inatsisartut aalajangiiffigisassaattut siunnersuut ilanngunnegartoq, danskit inatsisissatut
siunnersuutaata Kalaallit Nunaannut atuutsinnegalernissaata Inatsisartunit
akuerinegarnissaanut tunngassutegarpog. Inatsisartut aalajangiiffigisassatut siunnersuut
akuerissappassuk, inatsisissatut siunnersuutip tamatuma kingorna inaarutaasumik
atuutsinneqalersinnaanissaanut, taanna Folketing-imi suliarinegartussaassaaq
akuerinegartussaassallunilu.

Inatsisissatut siunnersuutip imarisamigut "Ruslandimut allanullu pillaatitut iliuusissanik
atuutsitsilernissamut piginnnaatitsissutegarneq pillugu Inatsisartut inatsisaat ” assingaa,
Kisianni inatsisilioriaatsikkut allaanerulaartumik aaqgqissugaalluni.

Namminersorlutik Oqartussat suliassagarfinni akisussaaffigilerlugit tigunegarsimanngitsuni
Ruslandimut allanullu pillaatitut iliuusissanik akuersinissaannut suliap ingerlanera,
suliassaqarfinni akisussaaffigilerlugit tigunegareersimasunut suliat ingerlanerisa
assingissavaa.

Suliassaqarfinni akisussaaffigilerlugit tigunegarsimanngitsuni suliap ingerlanerani
taamaalilluni danskit ministeriannit Naalakkersuisunut siunnersuummik saggqummiisogassaag.
Tamatuma kingorna Naalakkersuisut Inatsisartuni Nunanut Allanut Sillimaniarnermullu
Ataatsimiititaliag isumasiussavaat. Aammalu aatsaat tamatuma kingorna Kalaallit Nunaata
pillaatitut iliuusissat pinegartut akuerissanerai akuerissannginneraalu pillugu Naalakkersuisut
danskit ministeriannut ogaaseqaategarsinnaapput.

Taamatut ogaasegarlunga siunnersuut Inatsisartuni kajumittumik suliassanngortippara.

